
Postoje svega nekoliko drustvenih igara u kojima sreca ne igra bas nikakvu ulogu. Jedna
od njih je sah; igra o kojoj se u zapadnoj civilizaciji mnogo zna a koja je izuzetno
popularna Sirom zapadne hemisfere. Druga igra u kojoj kona¢ni ishod zavisi samo od
inteligencije igraca je Go, kineska strateska misaona igra koja je mnogo starija od $aha -
igra se preko 2.500 godina. Pravila igre Go su prili¢no jednostavna: igra se na tabli koja
ima po 19 horizontalnih i 19 vertikalnih linija; dva igraca imaju po 180 komada kamenja
jednake vrijednosti i smjenjuju se u postavljanju crnih i bijelih kamenova na presjeke linija
sa ciljem okruZivanja protivnickiih kamenova. “Bitka” se vodi istovremeno na nekoliko
mjesta na velikoj plo¢i. Tok igre se mijenja izuzetno sporo; nema naglih pokreta i
iznenadnih zaokreta u dinamici igre - svaki potez se dugo promislja. Partija Goa moze da
traje danima; kada igraju dobri igraci, pobjednik igre nije ocigledan; mora se pazljivo
sagledati svaka pozicija na tabli kako bi se proglasio pobjednik.

Na kineskom jeziku, ova igra se zove Weiqi ili wei-ch’i §to u doslovnom prevodu znadi
“igra okruZivanja”. Drugim rijecima, igra Go implicira koncept strateSkog okruZivanja
protivnika.

Sah je igra pobjede; svrha igre je eliminacija svih figura sve do kralja koga treba satjerati u
poziciju predaje - $ah mata. U igri Go, igraci grade pozicije relativne snage. U Sahu,
polovina figura imaju ve¢u snagu od piona, dok u igri Go svaki kamen ima jednaku
snagu. U Sahu su sve figure predefinisano postavljene prije pocetka igre; u igri Go krece se
od prazne table, ¢ime se omogucava duboko promisljanje poteza, kao i razmatranje i
prilagodavanje strategiji protivnika od samog pocetka.

Dobro dosli u pricu o Novom putu svile (Belt and Road Initiative, One Belt One road),
kineskom globalnom ekonomsko-drustvenom projektu koji ¢e u narednim decenijama
presudno oblikovati novi svjetski poredak.






Kako bi pravilno razumjeli projekat o kojem veliki broj ljudi puno pri¢a a u sustini
izuzetno malo zna, investirali smo mnogo vremena u razumijevanje ukupnog konteksta
kineske kulture, istorije, politickog sistema, demografije, sistema obrazovanja i tek na
kraju njene ekonomije.

Nijedna drZava svijeta ne moze se pohvaliti toliko dugim kontinuitetom civilizacije koja je
snazno oblikovala njenu danasnju poziciju u svijetu. Od treceg vijeka prije nove ere pa sve
do 1912. godine kada se carstvo raspalo, kineska civilizacija zauzimala je najvaZnije mjesto
u politickoj hijerarhiji istocne Azije. Kineska kultura, jezik ali i njene institucije udarile su
temelje civilizaciji kakvu poznajemo i u kojoj danas Zivimo. Kina se nekoliko poslednjih
decenija ponovo pozicionira kao jedna od vodecih globalnih igraca.

Hajde da se vratimo u kinesku daleku proslost kako bi razumjeli njenu sadasnjost i
pravilno predvidjeli klupko buduénosti.

Za razliku od svih ostalih nacija koje ponosno isti¢u svoje porijeklo, ono sto Kinu ¢ini tako
posebnom je ¢injenica da njena civilizacija, prema predanjima, nema pocetak. U prvim
zapisima o Zutom Ratniku, utemeljivacu kineske nacije, Kina je ve¢ postojala kao prirodni
fenomen. U mitovima koji opisuju njegov Zivot, Zuti Ratnik ne stvara Kinu, on je -
obnavlja.

O naprednosti kineske civilizacije najbolje govori ¢injenica da su Kinezi osmisli pismo
2.000 godina prije nove ere, u vremenu kada su u anti¢kom Egiptu, tada na vrhuncu svoje
modi, koristili hijeroglife. Tada nije bilo ni vojno moéne Sparte, ni gradanski poznate Atine;
Veliko Rimsko carstvo, koje na zapadu danas gledamo kao zacetak moderne drzave,
nastalo je tek 20 vijekova nakon kineske civilizacije. Kinezi su izumjeli papir prije dalekih
1.800 godina, stampali su knjige prije 1.300 godina; barut se u Kini koristio mnogo, mnogo
ranije nego u Evropi.

Kinesko pismo, koje je nastalo prije nekoliko hiljada godina, danas razumije i aktivno
koristi milijardu i nekoliko stotina miliona ljudi. Kinezi imaju civilizacijsku srec¢u citanja
izvornih Konfucijevih misli na istom jeziku na kojem su one i pisane, dok su njihove
savremene knjige obogadene pricama o milenijumskoj kulturi, velikoj drzavi i nemirnoj
istoriji.

Kineska drzava je, nakon brojnih padova, uspijevala da se uzdigne - svaki put iznova
usmjeravna i vodena novim liderom. Poznat je citat koji najbolje opisuje stanje svijesti
kineskih vladara i njene elite na temu vje¢nosti carstva: “Carstvo, dugo vremena dijeljeno,
mora se ujediniti; dugo vremena ujedinjeno, carstvo se mora dijeliti”. Ono Sto fascinira je
¢injenica da se novi vladari nijesu odricali principa vladanja prethodnika, a sve u cilju
postovanja kontinuiteta kineske drZave koji traje, evo ve¢ 4.000 godina.

Kineski pragmatizam se ogledao u odnosu njene elite prema smjeni dinastija - kada bi
vladajuca dinastija izgubila vlast, kineska elita je nudila novim vladarima svoje usluge i



zauzvrat traZila da nova dinastija nastavi vladanje dobro poznatim kineskim metodama,
kineskim jezikom i kineskom birokratijom.

Kineski su se jezik i kultura proZimali na ogromnoj teritoriji koja je pokrivala nepregledne
mongolske pustinje i nedodirljive ledene Himalajske vrhove, hladne rijeke zapada i topla
mora istoka, kiSne tropske dZungle i nepregledna polja pirinca, guste kontinentalne Sume
ali i rijetke tundre Sibira. Zbog svoje impresivne velicine, Kina je uistinu bila Univerzum
za sebe.

Prema pisanim dokumentima, kinesko drustvo podrzavalo je koncept Cara kao figure
posledice Univerzuma a koji vlada teritorijom koju su kinezi zvali “Ispod Raja”. Car je
istovremeno bio politicki vladar ali i metafizicki koncept - za razliku od zapadnoevropskih
kultura, u kineskoj mitologiji nema mjesta kosmi¢kom stvaranju i fenomenu Boga. Kinezi
smatraju da su sami stvorili Univerzum, ¢ije su vrline prisvajali kao svoje i oplemenjivali
okolne drzave, koje su nazivali varvarima.

Jos od dinastije Song (960-1279 godina), Kina je bila superiorna na polju nautike i
mornarice koje nikada nije koristila za osvajanja i kolonizaciju susjednih ali i dalekih
zemalja, ¢ime bi iskori$cavali njihove ogromne ekonomske potencijale. Kineski vladari
jednostavno nijesu vidjeli smisao u troSenju energije i prevodenje varvara (kako su zvali
stanovnike svih ostalih drZava) u njihove Zivotne principe i budisticke vrijednosti. Kineska
mornarica bila je dZinovska u poredenju sa cuvenom Spanskom Armadom, koja naravno
tada nije ni postojala ali je bila najve¢a mornarica koja je osvajala nove kolonije.

Sama granica Kine i okolnih teritorija nije bila granica u politickom ili teritorijalnom
smislu - bila je to granica kulturoloske diferencijacije.

Kako je imala sisteme kanala koji su povezivali brojne teritorije Sto je omogucavalo
intenzivnu trgovinsku razmjenu, Kina je bila, sve do industrijske revolucije, najjaca
svjetska ekonomija i centar svjetske trgovine. Iznos bruto drustvenog proizvoda Kine prije
samo dva vijeka (1820. godina) iznosio je 30% ukupnog svjetskog BDP-a i bio je veci od
zbira BDP-a zapadne i isto¢ne Evrope i SAD-a.

Kineski pristup istoriji nakon industrijske revolucije bio je, zbog svega navedenog,
radikalno drugaciji u odnosu na evropske drZave koje su se surovo borile za prevlast kako
u Evropi, tako i u svijetu kroz kolonizaciju brojnih drzava. Imajudi u vidu veli¢inu Kine,
cilj njenih vladara nije bilo zauzimanje novih teritorija; njihova ideja mira zasnivala se na
sprijeavanje rasparcavanja njene teritorije i zaustavljanja stvaranja Sirokih neprijateljskih
koalicija.

Kako su Kinezi ¢uvali svoje carstvo hiljadama godina? Citajuéi zvani¢ne zapise, moZemo
nadi zanimljiv materijal o Sistemu Pet mamaca, koji puno govori kako kineska politika
koristi bogatstvo kineskog drustva i uticaj Cara kao centralne figure vlasti: “Da im damo
pazljivo biranu odjecu i kocije kako bi im korumpirali oci; da im damo lijepu hranu kako bi im
korumpirali usta; da im damo muziku i Zene kako bi im korumpirali usi; da im obezbijedimo visoke

zgrade, silose i robove kako bi im korumpirali stomak. A onima koji se predaju, Car bi trebao
pokazati cast praveci im zabavu u kojoj bi im on licno sluZio vinom i hrani kako bi im korumpirao

um.

Pored efektnog Sistema Pet mamaca koji se moze nazvati i mekom tehnikom oc¢uvanja
teritorijalnog integriteta Kine bez borbe, evo i zapisa kako su se borili protiv neprijatelja na
granicama: “Ako su plemena podijeljena medu sobom, ostace slabi i bice ih lako ih kontrolisati. Ako
su plemena podijeljena medu sobom, oni se izbjegavaju medu sobom i spremno slusaju. Mi
favorizujemo jednog ili drugog i dozvoljavamo da se medusobno bore. *

Ovo je princip politike koju potvrduje omiljeni citat kineskih vladajucih elita: “Ratovi
izmedu plemena su dobri za Kinu”. Pomenuti sistemi su zapravo bili defanzivne prirode, svi
u cilju prevencije stvaranja jakih koalicija na kineskim granicama koji bi mogli da ugroze
njenu civilizaciju.

Uprkos intenzivnoj trgovini sa strancima, Kinezi su rijetko usvajali njihove ideje i izume.
Jednostavno, smatrali su da, kao centar svijeta, imaju sva neophodna znanja; niko nije
dorastao kineskoj intelektulanoj nadmocénosti. Kinezi nisu smatrali izaslanike stranih
drzava kao diplomate koji Stite interese svoje drzave, ve¢ kao osobe koje treba
transformisati i prilagoditi kineskom nacinu Zivota.

Kakva strateska greska.



Uticaj mislilaca




Kineska se kultura dominantno veze za zapise Konfucija, ¢ije se misli danas citiraju Sirom
svijeta. Dok se zapadna civilizacija oslanja na kasnije napisane Makijavelijeve mahinacije
tipa “Cilj opravdava sredstvo” (knjiga “Princ”), Kina je ugradila konfudijansku misao
(knjiga “Analekti”) u drzavnu filozofiju kroz dugoro¢nu kultivaciju socijalne harmonije u
drustvu, empatije u vladanju, usadivanjem znanja i vrlina uz postovanje roditelja, starijih i
predaka (kineski #, xiao).

Pored Konfucija, osoba koja je snazno uticala na buduéi razvoj kineskog nacina
razmisljanja je Sun Tzu, autor poznate knjige “Umijece ratovanja”, koja se, usput budi
napisano, na zapadnim biznis §kolama izucava potpuno pogresno u kontekstu biznisa a
ne rata, sto je jos jedna gorka razlika u kulturama istoka i zapada.

Pisano prozimajuéim skladom poezije i proze, “Umijecée ratovanja” i nakon puno vijekova
ostaje remek djelo strategije i diplomatije, koje dosljedno obiljezava suptilno pragmaticni
kineski nacin promisljanja. Osnovna premisa knjige je sljedeca - pored vojne, vaznu ulogu
u sukobu igraju politicka ali i psiholoska snaga. Suprotno navedenom, u zapadnim vojnim
doktrinama jedino se naglasavao vojni uticaj, dok su politika i psihologija potpuno
marginalizovane.

Sun Tzu-ov pristup vojnoj problematici je gradenje takve dominantne politicke i
pshiholoske pozicije zbog koje bi se konflikt u potpunosti izbjegao. Dok zapadna
civilizacija sprovodi vojne doktrine kroz vojne pobjede, kineska civilizacija sprovodi
strategiju kroz pobjede u kojima ratovi - nisu ni potrebni. “Pobjednicka vojska prvo pobjeduje
i traZi bitku kasnije; porazena vojska se prvo bori i traZi pobjedu kasnije”.

Sun Tzu smatra da je u ratu (veoma vazna premisa za sve ekonomske mislioce koji citiraju
Sun Tzu-a u biznis kontekstu), pobjeda kroz manipulaciju bez vojnog konflikta vise
humana nego trijumf koji podrazumijeva vojni sukob. A svakako i ekonomski isplativija.

MozZda i najvaZniji koncept Sun Tzu-ove knjige je sljededi: sve je relevantno, povezano i
utife jedno na drugo. Svako ponasanje uti¢e na konac¢ni ishod ¢ime se stvara dugoroc¢na ali
i relativna prednost koja se u svakom trenutku moZe ali ne mora okrenuti na drugu stranu.
Sve ovo utice da su kineski vladaoci posmatrali svoju drZavu kao jedinstvenu cjelinu u
kojoj se konstatno smjenjuju propast i prosperitet, kao i da se prirodni procesi mogu
razumjeti ali se ne mozZe imati potpuna kontrola nad istima.

Pocetak kraja kineskih carskih dinastija vezuju se za Opijumske ratove (sredina 19-tog
vijeka). Zbog svoje samodovoljnosti, Kinezi nikad nijesu Zeljeli da razumiju tehnoloski
napredak koji su zapadnoevropske imperijalisticke sile zaista napravile nakon industrijske
revolucije. Sa druge strane, krajem 18. vijeka imperijalisticka Velika Britanija izgubila je
koloniju na teritoriji Amerike (danasnje SAD), suocavala se sa velikim finansijskim
gubicima drzavne East India Company koja je formirana radi trgovine izmedu Velike
Britanije i Azije. Dodatno, deficit u trgovini koji je Velika Britanija imala sa Kinom je bio
ogroman usljed velike potrognje kineskog ¢aja. Cak 10% ukupnih prihoda trezora Velike
Britanije ¢inila je taksa na uvoz c¢aja. Problem je bio u tome Sto su britanci kinezima ¢aj
placali u gotovini, ¢ime se odlivala znafajna suma novca iz drzavnog trezora (deficit u
trgovini). Istovrememeno, Kinezi su tradicionalno uspostavili izuzetno snazne mehanizme
zastite od uvoza, Sto je Britancima predstavljalo veliku smetnju za smanjenje pomenutog
deficita. Zbog toga su poceli da, kroz nelegalne kanale, prodaju opijum - proizvod koji je
kineskim gradanima bio itekako primamljiv. Kinezi su zbog ogromne koli¢ine opijuma
(2.500 tona godisnje) koja je ulazila na trZiste a ¢ija je upotreba bila nelegalna ali i Stetna,
potpuno zabranili bilo kakvu trgovinu opijumom.

Usljed zaostravanja odnosa sa Velikom Britanijom zbog zaustavljanja ilegalne trgovine
opijumom, dvije sile zapocele su sukob poznat kao Prvi Opijumski rat. Mornarica Velike
Britanije, usljed tehnoloski naprednije flote, sa lako¢om je porazila kinesku mornaricu i
veoma brzo pocela da diktira uslove predaje. Tako je Velika Britanija dobila na upravljanje
Hong Kong i pet strateski vaznih luka, status povlaséene nacije u trgovini i trgovinske
olakSice uz 6 miliona dolara ratne odstete. Nakon Prvog Opijumskog rata, ostale
kolonijalne sile, uklju¢ujué¢i SAD, Spaniju, Francusku takode su dobile status povlaséene
nacije i trgovinske olakSice u poslovanju sa Kinom, Sto je rezultatiralo Drugim
Opijumskim ratom, kako bi nezadovoljne imperijalisti¢cke sile ispregovarale bolje
trgovinske uslove u odnosima sa Kinom.

U raspodjelu kineskih teritorija aktivno se uklju¢ila i Rusija, koja je za svoju podrsku od
Kine traZila ogromne ustupke, ali i Japan - jedina drZava koja je imala teritorijalne
pretenzije u odnosu na Kinu, obzirom da su zapadne kolonijalne sile bile fokusirane
isklju¢ilo na ekonomsku eksploataciju kineskih prirodnih resursa. Uz sve spoljne
neprijatelje, u Kini su se dogadale i domace pobune. Sve ukupno, uz dodatni napad osam
svjetskih sila (Italije, Austro-Ugarske, Francuske, Velike Britanije, SAD-a, Japana, Rusije i
Njemacke) na Peking i carsku palatu 1900 godine, dovelo je do pada carske dinastije 1912.
godine.

Zbog navedenog, 19. vijek u Kini se smatra vijekom poniZenja koji se nikad vise ne smije

ponoviti. Trgovinske olaksice i statuse povlastenih nacija kinezi su smatrali, najblazeno
budi napisano, ugovorima medu nejednakima koji se vise nikada ne smiju ponoviti.

Nakon pada carske dinastije 1912. godine, u Kini slijede teSke godine koje Komunisti¢ka
partija Kine koristi za ja¢anje svog uticaja i Sirenja marksisti¢kih uvjerenja. KPK pobjeduje
nakon duge borbe sa Nacionalistickom partijom; njen lider, Mao Zedong, prvog oktobra
1949. godine proglasava Narodnu Republiku Kinu. Ovaj datum ostace ucrtan u pamdenje
buducih kineskih lidera iz simboli¢kih razloga (a nama je, vidjecete na kraju, vazan zbog
ukupnog konteksta ove price).

Sve do istorijskog susreta izmedu predsjednika SAD-a i Kine, Niksona i Zedonga 1972.
godine, Kina je bila prilicno zatvorena za zapadni svijet koji se jos uvijek oporavljao od
Drugog Svjetkog rata. Od tog susreta, Kina polako pocinje proces tihe promjene; ipak
nedovoljno za pomjeranje tadasnjih 850 miliona ljudi iz teskih Zivotnih uslova. Pocetkom
osamdesetih godina proslog vijeka, 100 miliona Kineza Zivjelo je ispod granice siromastva.
Svega 34% radne snage imalo je osnovno obrazovanje dok je 28% bilo slabo pismeno ili
potpuno nepismeno; statisticki nebitnih 0,87% radne snage je imalo fakultetsko
obrazovanje.

Kinesko rukovodstvo shvata neophodnost sprovodenja radikalnih mjera koje se moraju
sprovoditi istovremeno i moraju obuhvatiti cjelokupno drustvo, na svim nivoima.

Prva ekonomska reforma pocela je 1978. godine primjenom principa kombinacije trZzisnih
mehanizama u poslovanju kineskih kompanija i drZavnog trasiranja ekonomskih
aktivnosti kroz makroekonomske politike. Kineska privreda ¢e se snazno otvarati prema
svijetu; bio je to socijalizam sa kineskim karakteristikama, prema rije¢ima Deng
Xiaopinga, tadasnjeg kineskog lidera.

Kina se otvorila za strane investicije kroz ekonomske zone na isto¢noj obali koje su
odobravale posebne uslove za investitore. Uprkos podsje¢anjima na vijek poniZenja kroz
nepravedene trgovinske olaksSice sa ostalim svjetskim silama, strateski potez sa otvorenim
ekonomskim zonama se moZe smatrati prvim koracima ka integraciji Kine u globalne
ekonomske tokove. Ve¢ 1980. godine, Kina se pridruzuje MMF-u i Svjetskoj banci, ¢ime se
omogucava kreditiranje kineske privrede medunardnim sredstvima uz duge rokove
otplate i niske kamatne stope.

1979. godine, Kina donosi kontraverznu ali jedino moguéu demografsku politiku u datom
trenutku, politiku “Jednog djeteta”, kako bi se zaustavio galopirajuci rast populacije, ¢ime
bi se i sa demografske strane stvorile pretpostavke za ubrzani rast ekonomije i ukupan
razvoj kineskog drustva.

Ove reformske procese pratila je sveobuhvatna i odlu¢na decentralizacija. Razdvojene su i
uloge vlasnistva i upravljanja - drZava je bila vlasnik kapitala ali je na rukovodeca mjesta
postavljala menadZere koji bili konkurentno placeni i imali odredenu slobodu u
odlucivanju; njihov uéinak je bio strogo pracen i preduzimane su korektivne mjere ukoliko
bi bilo znacajnijih odstupanja od drzavnih makroekonomskih politika.

U periodu kada su ove mjere sprovodene (1978-1984), rezultati su bili zapanjujudi: prihod
kineskih gradana na selu se udvostrucio, privatni sektor je ostvarivao nevjerovatnih 50%
industrijske proizvodnje dok je bruto drustveni proizvod rastao stopama od preko 9%
godisnje tokom osamdesetih godina, §to je sluc¢aj bez presedana u svjetskoj ekonomskoj
istoriji.

Jedan od najnevjerovanijih podataka, koji pokazuje dramati¢nu pozitivnu promjenu
sveobuhvatnih reformi kineskog drustva, je broj siromasnih kineskih gradana: 1990 godine
¢ak 750 miliona Kineza je Zivjelo ispod linije siromastva (66% ukupnog stanovnistva).
Godine 2014., broj siromasnih gradana je bio 18,5 miliona ili svega 1,4% ukupnog
stanovnistva.

Pored ekonomskih reformi, klju¢ uspjeha ovog izuzetnog razvoja su bile nauka i
tehnologija. Krilatice koje su omogucila razvoj intelektualne misli bila su: “Intelektualci su
dio radnicke klase” i “Bogatstvo nije jeres”. Danas, 104 kineska milijardera se nalaze na
visokim pozicijama u kineskom politickom sistemu; njih 59 su savjetnici u konsultativnom
tijelu Kineske komunisticke partije.

Naredni cilj koji je bio zacrtan od strane kineskih lidera bio je jasan: Kina ée postati srednje
razvijena drZava svijeta i to 100 godina od njenog osnivanja, ta¢nije 2049 godine.

Malo je re¢i da su na pravom putu ostvarenja ovog cilja.

Demografski demoni i
zmajevi obrazovanja




Efekti kineske 36-godisnje politike “Jedno dijete”, u kombinaciji sa ogromnim
poboljSanjima u zdravstvenoj zastiti, doprinijeli su povecanju ocekivanog trajanja Zivota
ali i smanjenju stope nataliteta u Kini. Tokom godina kada je politika “Jedno dijete” bila
na snazi, o¢ekivani Zivotni vijek u Kini povecao se sa 67 na 75 godina. Jo$ nevjerovatnije
zvudi podatak da je 1960. godine u u ruralnim djelovima Kine ocekivani vijek iznosio 43
godine, Sto znaci da se 50 godina ocekivani Zivotni vijek gotovo udvostrucio. U istom
periodu mortalitet novorodencadi se smanjio sa 12,8% na 0,7%, Sto pokazuje koliki je
napredak ostvario kineski zdravstveni sistem.

Kako bi postala jedna od vodecih ekonomija svijeta, izmedu 1980. i 2015. godine kineska
radna snaga porasla je za nestvarnih 380 miliona ljudi. Ovaj rast su pratile drasti¢ne
izmjene strukture ruralnog dijela Kine, obzirom da se znacajan broj radnika iselio iz
ruralnih djelova kako bi naselio ubrzano razvijene urbane cjeline.

Usljed demografske politike “Jedno dijete”, kinesko stanovnistvo stari ubrzanim tempom.
Prema podacima UN-a, broj starih ljudi ¢e se udvostruciti sa 10% na 20% u sljedec¢ih 20
godina. Prema projekcijama, do 2050. godine, broj starih ¢e ¢initi ¢ak 44% radne snage
(porast sa danasnjih 100 miliona na 330 miliona). Kako na jednog penzionera sada ima 6
zaposlenih, dok ¢e 2050. taj broj iznositi svega 2 zaposlena na jednog penzionera, Kina ¢e
se suociti sa znacajnim izazovima odrZivosti penzionog sistema.

Kinesko ekonomsko i drustveno ¢udo najviSe duguje impresivhom napretku u
obrazovanju. Shodno Nacionalnom srednjeronom i dugoroénom Strategijom
obrazovanja, od 2012. godina pa do danas za obrazovanje se izdvaja 4% bruto drustvenog
proizvoda, sa posebnim akcentom na ruralni dio drzave.

Iako nije bilo obavezno, ¢ak 95% kineskih osnovaca u 2014. godini je nastavilo dalje
skolovanje, $to je ogroman porast sa 50% koliko ih je nastavilo obrazovanje 2005. godine.
Skolskim kurikulumom u osnovnoj $koli predvideni su sljedeé¢i predmeti: moral, Zivot,
kineski jezik, matematika, fizicko obrazovanje, umjetnost, strani jezik, prakti¢na nastava.

Prema podacima UNESCO-a, u periodu 2006-2015. godine, nivo univerzitetskog
obrazovanja porastao je sa 21% na 39%. Izazov jacanja srednje obrazovane klase koja
rapidno mijenja navike predstavlja poseban izazov na koji kineske vlasti za sada usjesno
odgovaraju, obzirom da je procenat nezaposlenosti u poslednjoj deceniji konstantan i
iznosi svega 4%.

Ova kompleksna demografsko-obrazovna nejednacina nam govori samo jedno - drzava
koja ima ovako velike demografske izazove pred sobom u narednih nekoliko decenija,
sasvim sigurno nece i¢i u osvajanje svijeta kroz klasi¢ne metode ratnih konflikata. Naime,
kineski vojni budzet za 2018. godinu iznosi 175 milijardi dolara; vojni buZet Rusije za ovu
godinu iznosi 61 milijardi dolara, dok vojni budZet SAD-a iznosi 639 milijardi dolara.
Umjesto u jacanje vojnog, Kinezi strateSki ulazu u obrazovni ali i industrijski,
infrastukturni i trgovinski potencijal.

Definitivno, Kina ¢e koristiti ogromne sadasnje potencijale kako bi strateski utkala svoje
demografske izazove i obrazovane kadrove u globalnu pozornicu kroz projekat Novog
puta svile.

Od kada je postao kineski lider 2012. godine, Xi Jinping je borbu protiv korupcije stavio u
prvi plan, kao jedan od klju¢nih izazova za napredak Kine i ostvarenja dugoro¢nog cilja o
razvoju Kine kao srednje razvijene zemlje do 2049. godine.

Neposredno nadgledajuéi antikorupcijsku borbu, Xi Jinping je udario temelje buduceg
iskoraka Kine u novu svjetsku supersilu. Rezultati ovakvog pristupa su nevjerovatni: u
poslednjih 5 godina, preko milion zvani¢nika Komunisti¢ke Partije Kine (KPK) bilo je pod
disciplinskim mjerama; preko 170 ministara, njihovih zamjenika i zvani¢nika visokog
ranga je smijenjeno i/ili zatvoreno. Da bi shvatili razmjere ove antikorupcijske ¢istke (koja
se zbog svog opsega naziva Cistkom “tigrova i muva”), za poslednjih 5 godina ¢ak 35
¢lanova Centralnog komiteta KPK bilo je pod disciplinskim mjerama. Poredenja radi, isti
broj ¢lanova CK je bilo pod disciplinskim mjerama od proglasenja NR Kine (1949. godina)
do 2012. godine!

Usljed jake ekonomske osnove, presudne borbe protiv korpucije a snazno se oslanjajuci na

kontinuirane reforme u svim sferama drustva, kineski rezultati u posljednjih 5 godina su

sljededi:

e 7 od 10 najvecih svjetskih gradevinskih kompanija na svijetu su kineske;

e Prema Fortunovoj listi 500 najveéih kompanija u 2017. godini, 107 su kineske kompanije
od kojih su ¢ak 75 u drzavnom vlasnistvu;

e 4 od 5 najvecih svjetskih banaka su kineske;

¢ Kina ¢ini 40% svjetskog trZista pametnih telefona;

e U Kini posluju 9 od 20 najvecih IT kompanija (prije 5 godina samo dvije od dvadeset);

¢ Kina je drugo najvece svjetsko trZiste za trgovinu umjetninama;

¢ Kinesko maloprodajno trziste ¢e u 2018. godini biti vece od SAD-a sa vrijednos¢u od 7,4
hiljada milijardi dolara;

e U narednih 5 godina, Kina ¢e postati najvece svjetsko trziste avio saobracaja;

e Tokom 2016. godine, u Kini je objavljeno 426.000 nau¢nih studija, najvise u svijetu;

e Kina ima 25.000 kilometara brzih pruga (66% ukupnih svjetskih brzih pruga);

e Kineska kompanija Alibaba koristi vjeStacku inteligenciju radi poboljSanja uzgoja
svinjentine u Kini a koja ¢ini polovinu svjetske potrosnje;

e Kineski SenseTime je najvrijednija start-up kompanija vjestacke inteligencije na svijetu;

¢ Kina je najvedi svjetski proizvodac solarne energije;

e Klnesko gejming trZiSte je najvede na svijetu; iznosi 29 milijardi dolara i ¢ini 25%
svjetskog gejming trZista;

e Najvedi svjetski aerodrom, povrsine preko 700.000 m2, bic¢e otvoren 2019. godine u Kini
sa projektovanim protokom od 100.000.000 putnika godisnje;

e Kina je najvece svjetsko trzite auto industrije sa preko 24,5 miliona prodatih putnickih i
4 miliona komercijlanih vozila u 2017. godini;

e Od 17 komercijalnih sponzora Svjetskog prvenstva u fudbalu 2018. godine, 7 su bile
kineske kompanije;

¢ 100 miliona paketa se isporuci dnevno u Kini tokom 2017. godine, sto je oko 10%
svjetskog trZista.

Konsolidovana iznutra, Kina se sprema za globalni iskorak. Pogadate, Novim putem svile.

Laicka javnost sasvim sigurno ne zna da je kineski juan od novembra 2015. godine postao
rezervna valuta MMF-a, rame uz rame sa dolarom, eurom i jenom, $to pokazuje da uloga
kineskog juana u globalnoj trgovini postaje izuzetno vazna. Iako kineske devizne rezerve
iznose 3 hiljade milijardi dolara, iste su opale sa istorijskog maksimuma od 3,84 milijarde
koliko su iznosile 2014. godine, Sto se poklapa sa pojacanim investicijama u projekat
Novog puta svile.

Koristedi jeftin juan, kineske gradevinske kompanije mogu da daju konkuretnije cijene u
odnosu na zapadne konkurente, sto im u duZem roku garantuje vecu uposlenost na
globalnim infrastrukturnim projektima. Zahvaljujuéi jeftinom juanu, kineska roba je
jefitnija a samim tim i konkurentnija u globalnoj trgovini.

Kineske kompanije, zbog dominantnog drZavnog vlasnistva, nastupaju u konzorcijumima
na brojnim investicionim projektima i time sagledavaju Siru ekonomsku sliku prateci
makroekonomsku politiku svoje drzave. Ovakav pristup se umnogome razlikuje od
zapadnih kompanija koje se, zbog privatne strukture vlasnistva, svaka posebno bori za
parce profita koji sam po sebi implicira uske poglede na dugoro¢ne integrisane benefite
infrastrukturnih projekata.

Prilikom sklapanja poslovnih aranZmana, kineske finansijske institucije nude veéu
fleksibilnost u pregovorima, slabije investicione analize i zahtjeve u odnosu na zapadne
kreditore za opravdanost ulaganja; na kraju, nude povoljnije uslove za otplatu kredita.
Dodatno vazno, otvoreni su za koncesione aranZmane ukoliko korisnici kredita ne budu u
poziciji za otplatu preuzetih kreditnih obaveza.

Finansiranje Novog puta svile i infrastrukturnih projekata koji ga prate zahtijevace
ogromna finansijska sredstva. Prema prognozama, ukupna sredstva u Novi put svile koja
e biti investirana samo od strane Kine iznose preko 4 hiljade milijardi dolara. Pored
investicija u projekte koji prate Novi put svile, investicije u Aziji (najviSe u obnovljive
izvore energije i zastitu Zivotne sredine) ¢ée prema zvani¢nim procjenama, iznositi
enormnih 20 hiljada milijardi dolara u narednih 15 godina.

Evo ko bi sve mogao biti ukljuéen u finansiranje Novog puta svile ali i pratec¢ih projekata
(kapital i lokacija):

e Industrial & Commercial Bank of China (US$3.4 hiljada milijardi), Peking, Kina
e China Construction Bank (US$3 hiljada milijardi), Peking, Kina
e Agricultural Bank of China (US$2.7 hiljada milijardi), Peking, Kina
e Bank of China (US$2.6 hiljada milijardi), Peking, Kina
¢ China Investment Corporation (US$814 milijardi), Peking, Kina
e China Life Insurance Company (US$382 milijardi), Peking, Kina
e China National Social Security Pension Fund (US$290 milijardi upravljanje), Peking,
Kina
e The World Bank (US$253 milijardi), Vasington, SAD
e The Asian Development Bank (US$175 milijardi) Manila, Filipini
22



e The Asian Infrastructure Investment Bank (US$100 milijardi), Peking, Kina

o The (BRICS) New Development Bank (US$100 milijardi), Sangaj, Kina

e European Bank For Reconstruction & Development (US$30 milijardi) London, Velika
Britanija

e The Silk Road Fund (US$40 milijardi), Peking, Kina

e China Development Bank (US$64 milijardi), Peking, Kina

o Import-Export Bank of China, Peking, Kina

e China Export & Credit Insurance Corporation (SinoSure), Peking, Kina

e Lokalne drZzavne kineske banke

Kao sto se vidi, mnogi drZavni i nacionalni fondovi ¢e investirati u projekte uz Novi put

svile koje ¢e mahom izvoditi kineske kompanije zbog njihove veli¢ine ali i ogromnog
iskustva.

Novi put svile (Belt and Road Initiative) zvani¢no je objavljen septembra 2013. godine od
strane kineskog lidera, Xi Jiaopinga. Dok se rije¢ “Pojas” (Belt) odnosi na kopneni put kroz
Kinu preko Centralne Azije do Isto¢ne Evrope, rije¢ “Put” (Road) je zapravo pomorska
mreZa puteva koji povezuju pomorske luke u Kini, jugoisto¢noj Aziji, Africi i Bliskom
Istoku. Za sada, ovu inicijativu je podrzalo 69 zemalja, Sto predstavlja viSe od 62%
globalne populacije, 31% globalnog BDP-a i 33% globalnog obima trgovine.

Novi put svile podrazumijeva mnogo viSe od jacanja infrastrukture i ekonomije Kine i
drzava koje se nalaze na njegovim koridorima; ovaj projekat predstavlja kulturno,
sportsko i obrazovno integrisanje velikog broja nacija sa jedne i Kine sa druge strane koja
sebe pozicionira kao globalni brend - lidera sveukupnog razvoja svjetskog drustva.

Po prvi put u svojoj viSemilenijumskoj istoriji, Kina na sebi svojstven nacin izlazi van
svojih granica. Nema nikakve sumnje da ¢e Kina, oslanjajuci se na svoju milenijumsku
civilizaciju i tradiciju vladanja, Konfucijevu mudrost, Sun Tzu-ovu strategiju izbjegavanja
konflikta, implementirajuci Sistem Pet mamaca a koriste¢i svoje snazne finansijske
potencijale, tehnolosku superiornost, globalno integrisan ekonomski sistem i obrazovanu
naciju, odigrati strateSku globalnu partiju Go-a strpljivo, smireno i nadasve pametno, a sve
zbog dostizanja cilja njenih modernih lidera - proglasenja Narodne Republike Kine kao
prve ekonomske i socijalno odgovorne drzave svijeta na stotu godisnjicu njenog osnivanja,
01.10.2049 godine.

Fidelity consulting je moderna konsultantska kompanija koja na jedinstven nacin
podrzava poslovne prijatelje kroz referentno poslovno savjetovanje, pragmaticne
programe edukacije, izradu biznis planova i investicionih elaborata kao i kvalitetnije
odnose sa bankama uz bolje upravljanje finansijama.

Nasa polja interesovanja u domenu poslovnog savjetovanja prosirena su na stratesko
pozicioniranje kompanija na jedinstvenoj mapi trzista. Pragmaticni smo u edukaciji,
svjesni €¢injenice da nasi poslovni prijatelji imaju malo vremena za sticanje novih znanja.
Biznis planove i investicione elaborate pripremamo zajedno sa vodeéim stru¢njacima iz
raznih oblasti, koji nam daju Siru sliku o biznisu u koji se ulaZe.

Posebno radimo i inhouse trening za kompanije na temu trenutnih i bududih biznis
modela, sagledavanja finansijske pozicije kompanije, kao i ukupne strategije sa posebim
osvrtom na bihevioralnu ekonomiju koja obuhvata integrativn pristup marketingu,
strategiji, operativnom menadZmentu, liderstvu i komunikaciji sa stakeholderima.

Fidelity consulting je jedina konsultantska kompanija koja u svom fokusu ima
profesionalnu komunikaciju sa finansijskim institucijama. Zajedno sa klijentima,
definiSemo platformu za pregovore sa finansijskim institucijama; pripremamo materijal
koji ima najsnazniju ulogu prilikom donosenja odluka, istovremeno uvazavajudi interese
klijenata i postujudi standarde finansijske industrije.

Mi smo konsultanti EBRD za program Small business support, koji podrazumijeva
unapredenja poslovanja u kompanijama sa kojima saradjujemo.

U 2016. godini, postali smo jedina konsultantska kompanija koja ima NATO kod za
nastupe na NATO tenderima. Clanovi smo Americke privredne komore u Crnoij Gori
gdje imamo predstavnike u dva komiteta.

Razvili smo pouzdanu metodologiju rada; posjedujemo jake analiticke vjestine i strateski
razmisljamo o izazovima koje svaki projekat nosi. Saradujemo sa kompanijama koje imaju
potrebu da unaprijede poslovne procese i zavrSe vazne projekte na kvalitetan i pouzdan
nacin. Volimo svoj posao; biramo da ga Zivimo svaki dan.

Sa nama,

Tu smo za Vas,
Milos$ Vukovié, M.B.A.

Izvrsni direktor

